
 

Hră phung êdam êra Dlông rŏng lăn kơ Bruă ngă kyua Yan adiê 

Hră phung êdam êra Dlông rŏng lăn kơ Bruă ngă kyua Yan adiê jing sa hlăm klei 

ksiêm hriăm dlông rŏng lăn kñăm bi klin dŭm hdră kñăm leh anăn klei čang hmăng 

mơ̆ng 8000 čô êdam êra hlăm 23 ala čar, kơ êdei anăp mơ̆ng lăn čar digơ̆. Hdră kñăm 

čiăng mjing tur knơ̆ng kơ dŭm klei blŭ hgăm hlăm klei bi blŭ hrăm kơ yan adiê: phung 

mda asei. 

Dŭm klei đru mguôp mơ̆ng digơ̆ dưi ba yua čiăng mjing sa asăp iêu mthưr kluôm rŏng 

lăn ngă bruă, kčĕ hŏng phung khua gĭt gai nao hlăm COP26- Klei bi kƀĭn kơ Klei bi 

mlih Yan adiê mơ̆ng Êpul hgŭm lu ala čar tal 26 ti Glasgow, mlan 11 thŭn 2021. Brei 

dlăng Hră Phung êdam êra Dlông rŏng lăn kơ Bruă ngă kyua Yan adiê ti gŭ anei. 

Phung êdam êra Việt Nam leh anăn klei lông dlăng mơ̆ng yan adiê 

Dŭm hră ti tluôn anei jing klei đru mguôp mơ̆ng phung êdam êra Việt Nam hlăm Hră 

phung êdam êra Dlông rŏng lăn kơ Bruă ngă kyua Yan adiê. 

Klei anăn dưi bi klin mơ̆ng klei ksiêm hriăm Ênuk êdei anăp mơ̆ng Êpul hgŭm Angle ti 

Việt Nam (2020), Klei hưn mdah mdê hjăn mơ̆ng Hdră Mđĭ kyar Êpul hgŭm lu ala čar 

Việt Nam “Phung êdam êra ngă bruă kyua yan adiê ti Việt Nam” (2021) leh anăn dŭm 

klei tŭ yap kơ klei hmaĭ lu mơ̆ng klei bi mlih yan adiê hŏng klei hdĭp mnuih ƀuôn sang 

leh anăn dŭm bruă mđĭ kyar hơĭt kjăp mâo wăl hdĭp mda, bruă mtô bi hriăm, klei dưi 

hdĭp mbĭt leh anăn krŭ wĭt. Sa klei bi blŭ hrăm nanao đrông srăng dưi mkŏ mjing čiăng 

bi klin klei blŭ leh anăn klei kčĕ mơ̆ng phung čih mkra hdră êlan, dŭm tĭng djŏ tuôm 



leh anăn phung êdam êra kñăm bi lu jơr thiăm dŭm klei akâo hlăm Hră Phung êdam 

êra Dlông rŏng lăn Việt Nam. 

Mbĭt hŏng phung êdam êra kluôm rŏng lăn, hmei lač klei bi mlih yan adiê jing sa hlăm 

dŭm klei arưp aram prŏng hŏng dlông rŏng lăn, leh anăn hmei đaŏ dŭm klei drei gĭr 

ktưn bi hgŭm jing kliăng čiăng msir mgaih bruă anei. 

Hmei kčĕ dŭm boh phŭn ti gŭ anei: 

Mđĭ ktang dŭm klei gĭr mđĭ kyar mơ̆ng phung êdam êra alŭ wăl leh anăn ala čar mđing 

kơ bruă ngă kyua yan adiê hlăm wưng yua mrô kñăm mđĭ bruă mkŏ mjing  gưl ênuk 

kluôm ênŭm hŏng klei thaoa gĭt gai  jăk hŏng klei mprăp mdrơ̆ng, dưi hdĭp mbĭt leh 

anăn bi hrŏ klei bi mlih yan adiê. Bi mguôp dŭm klei hriăm kơ klei bi mlih yan diê hlăm 

hdră mtô bi hriăm klă sĭt mơ̆ng jih jang dŭm gưl; Mĭn bi nik kơ klei amâo mtăp mđơr 

êkei mniê leh anăn dhar kreh ala ƀuôn hŏng hdră mkŏ mjing dŭm hră mơar hriăm hră 

tui si boh sĭt kơ dŭm êpul êya klă klơ̆ng leh anăn dŭm êpul êdu awăt. 

Mtrŭt mjhar dhar kreh tui hriăm, mơ̆ng anăn bi hrŏ êwang bi kpleh plah wah dŭm gưl 

ênuk mơ̆ng dŭm hdră kčĕ leh anăn hriăm mjuăt čiăng mjing klei găl kơ phung êdam 

êra mâo thiăm klei thâo, klei mtă thơ̆ng kơ bruă mơ̆ng phung hlăm dhar bruă leh anăn 

mđĭ lar wăl ngă bruă mơ̆ng phung khua gĭt gai êdam êra. 

Mđĭ ktang kriê dlăng gưl tal leh anăn bi hgŭm plah wah krĭng wăl knŭk kna hŏng dŭm 

hdră bi hgŭm phung êdam êra, krĭng wăl êngao knŭk kna leh anăn êpul êya čiăng đru 

msair mgaih dŭm bruă kơ klei bi mlih yan adiê ti gưl alŭ wăl, ala čar leh anăn dlông 

rŏng lăn. 

Mkŏ mjing nanao dŭm klei blŭ hrăm djŏ guôp hŏng phung êdam êra plah wah knŭk 

kna, anôk bruă čih mkra hdră bhiăn, dŭm tĭng djŏ tuôm, êpul êya leh anăn dŭm hdră 

bi hgŭm phung êdam êra čiăng đru kơ phung mda asei bi êdah klei mĭn leh anăn klei 

ƀuh kơ êdei anăp mơ̆ng dlông rŏng lăn ăt msĕ mơh dŭm hdră êlan djŏ tuôm kơ yan 

adiê ala čar msĕ si Hdră kčah ngă bruă ala čar kơ Mdrơ̆ng hŏng klei bi mlih yan adiê 

(NAP), Hdră bruă Ala čar kơ klei bi mlih yan adiê (NCCS), Hdră đru pŏk ngă klei Đru 

mguôp ala čar čŏng bi mklă (NDCISP)…  Mkăp hdră bhiăn leh anăn đru ngăn prăk ăt 

msĕ mơh mđĭ kyar dŭm hdră kčah kơ hdră êlan knŭk kna, msĕ si mkŏ mjing anôk 

phŭn ACE ala čar (Mtrŭt mjhar Ngă bruă kyua Yan adiê) čiăng đru kơ phung êdam 

êra đru mguôp hlăm bruă pŏk ngă leh anăn mđing hmư̆ kơ Klei đru mguôp ala čar 

čŏng bi mklă (NDC) mơ̆ng lăn čar. 



Mtrŭt mjhar krĭng wăl knŭk kna, krĭng wăl êngao knŭk kna ăt msĕ mơh dŭm tĭng djŏ 

tuôm ba yua djăp ênŭm dŭm kdrăp hâo hưn ala ƀuôn čiăng blŭ hrăm hŏng phung 

êdam êra leh anăn mkăp anôk mkăp êlan mŭt Internet jăk hĭn kơ dŭm krĭng ƀuôn sang 

kñăm mđĭ ktang klei dưi ba yua mơ̆ng phung hđeh leh anăn phung êdam êra hlăm 

krĭng wăl.  Rơ̆ng dŭm klei mĭn mbruă jing kluôm ênŭm leh anăn dưi ksiêm dlăng kơ 

klei čiăng, klei thâo mơ̆ng phung amâo jăk asei mlei, phung mniê, êpul mnuih djuê ƀiă 

leh anăn dŭm êpul êdu awăt mkăn hlăm bruă pŏk mlar klei găl dưi hmư̆ klei hâo hưn 

hŏng hdră ba yua tur knơ̆ng online, kdrăp ba yua djă hiu, dŭm hdră hâo hưn leh anăn 

kdrăp hâo hưn mkăn. 

Mtrŭt mjhar  krĭng wăl knŭk kna, krĭng wăl êngao knŭk kna, dŭm tĭng hgŭm leh anăn 

dŭm anôk bruă djŏ tuôm mkăn, boh nik jing dŭm anôk bruă duh mkra ala ƀuôn, anôk 

bruă sang hră leh anăn anôk bruă mlir knŭk kna mđĭ wăl klei mĭn mbruă kñăm mdĭ 

ktang leh anăn mtrŭt mjhar dŭm bruă mdrơ̆ng hŏng klei bi mlih yan adiê leh anăn mjing 

klei găl bruă mă doh hơĭt kjăp kơ phung êdam êra. 

Mtrŭt mjhar  ba yua leh anăn ba jao dŭm klei mĭn mbruă leh anăn boh sĭt jăk hĭn kơ 

klei dưi hdĭp mbĭt, bi hrŏ leh anăn mdrơ̆ng hŏng klei bi mlih yan adiê hŏng hdră mđĭ 

dŭm klei găl kah mbha, hriăm mơ̆ng lu tĭng mơ̆ng tur knơ̆ng kdrăp mrô msĕ si Anôk 

bruă Tui hriăm kơ Yan adiê mơ̆ng Phung êdam êra Việt Nam, čih yap dŭm klei mĭn 

mbruă kơ yan adiê mơ̆ng phung êdam êra mơ̆ng dŭm klei bi lông leh anăn klei pah 

mni msĕ si Klei bi lông Klei mĭn mbruă Phung êdam êra kyua Yan adiê, Roadshow 

Phung êdam êra kyua Yan adiê... 

Mđĭ ai, jao klei dưi kơ phung êdam êra ngă bruă klam jăk mơ̆ng bruă čŏng ngă leh 

anăn bruă thơ̆ng hlăm dŭm anôk mdê mdê čiăng mđĭ klei thâo leh anăn klei đru mguôp 

mơ̆ng digơ̆ kơ ala čar, mphŭn mơ̆ng êpul êya. Mjing klei găl kơ phung êdam êra ngă 

bruă hlăm êpul êya digơ̆ ăt msĕ mơh hlăm dŭm klei bi kƀĭn krĭng wăl leh anăn dlông 

rŏng lăn msĕ si Klei bi kƀĭn dŭm tĭng (COP), Klei bi kƀĭn phung êdam êra (COY) leh 

anăn Klei bi kƀĭn gưl dlông êlâo COP hŏng hdră ba yua klei thâo, klei mbruă mơ̆ng 

digơ̆ čiăng hưn mdah klei thâo săng kơ dŭm bruă ala ƀuôn mdê mdê leh anăn pŏk 

ngă dŭm bruă ngă čiăng êdi čiăng msir mgaih klei rŭng răng kyua yan adiê ngă. 

 

Phung mda asei dưi mtrŭt mjhar bi si ñê anăn hlăm hră leh anăn klei ƀuăn rơ̆ng msir 

mgaih klei mâo kơ klei bi mlih yan adiê leh anăn mbŏ dŭm klei akâo mơ̆ng digơ̆. Diih 

dưi siñê anăn tinei: ynetvietnam.org 

 

https://tripetto.app/run/59LFQQGDFP

